POHVALA HLJEBU

Z.arko Purovié

As far as time goes back, bread has been the existential obses-
sion of theMontenegrin people and it enabled them to survive in
all historical changes. The faith of human kind is turning
towards the need to provide bread. Bread has the halo of holi-
ness. Bread even got into God’s blessings. It became the main
framework of existence and its most sublime outcry of joy!

Hijeb je odvajkada bio egzistentna opsesija Crnogoraca i
omogucio im da u svim istorijskim mijenama opstanu. Imao je

vazno mjesto i u narodnim poslovicama.

Ivo Andri¢ duboko je osjetio Covjeka razapetog izmedu dobro-
te 1 zla, uvidjevsi da je ova druga odrednica potiskivala onu
prvu. Pisac je bio precizan u kazivanju te istine: Dobrota je u
ovom svetu siroce.

Sudbina ljudskog roda okrece se potrebi da se osigura hlje-
bom. Ukoliko je vise hljeba, utoliko je manje strahovanja za
porodi¢no zadovoljstvo. Onamo gdje je nedovoljno hljeba, brze
se mrijeste brige. Hljeb ima oreol svetosti. Hljeb je dospio i u
bozje blagoslove. Postao glavna okosnica egzistencije. Njen
najuzviseniji usklik radosti!

Brasno se prvo u naéve stavlja. Cista ruka i topla voda
odreduju mu oblik. Za to je potrebna vjestina i strpljenje. Tek
kad se tijesto dobro sredi, stavlja se u crepulje ili u vruce
pecnice. Tamo dovrSava svoju ljepotu. Hljeb iz crepulja dobija
boju rumenila. Podsje¢a na nabrekle djevojacke obraze. Kad se
pepeo sa hljeba strese, stavlja se u cist ubrus. To se Cini sa
osjecanjem poboznosti.

Prema vrsti zita odreduje se nacin pecenja. Najbolje su pogace
ispod sac¢a. Ne moze svako sa¢ da podize. MoZe samo onaj ko
hljeb mijesi. On zna kako je zar ,,slagao* i koliko ¢e da traje nje-
govo grijno vrijeme. Tu nema pogreski. Ima hljebova koji su
namijenjeni djeci koja se Skoluju u gradu. Zovu ih dackim hlje-
bovima. Ukusa su sli¢nog ruzinom. A ni listka ruze u njemu
nema. Mozda ima pokoja majcina suza. Daci ga sa slas¢u jedu.
Prije nego onaj kupovni i veknasti.

Hljeb je svrstan u rijetke poslastice. Mislimo na hljeb koji je
majka stavila med knjige, u torbu. Kad otvrdne, smeksace ga
varenika. Nece izgubiti u slasti. Kad ga neko od nas hvali,
pomenuce njegovu mekost. Reéi ¢e: Mek je kao majcina dusa.
U takvom hljebu zivi naSe rustikalno djetinjstvo!

Kad smo isli u skolu, prolazili smo ulicom gdje je pekar pekao
hljeb. Imao je opojan miris. Podsje¢ao je na miris meda
»pokupljen* pceli¢jim surlicama sa obliznjih lipa. 1z njihovog
cvjetnog praha. Pa to je prava svecanost, taj miris.

Gladna usta najvise cijene hljeb. Nemojmo misliti da takvih
usta nema. Takvih je u svijetu sve viSe. Kad gladna usta nema-
ju hljeba, brze se osipa vrlina i ponos. Dusa je trosnija kad je
potresa nemastina. Pricom se gladni ne hrani, iako valja
Zivjeti uz pricu. Pri¢a je ubjedljivija uz hljeb. Covjeku je
potrebna, kako to kaze veliki hrvatski pjesnik Tin: kora kruha

i zdjela lece!

Izgleda najdostojanstvenije kad je na stolu. Ima viSe nacina
kako se jede, kao Sto ima viSe kombinacija kako se spravlja.
Pogaca se lomi rukom. Hljeb bijelac trazi obaveznu ,,intervenci-
ju*“ noza. U mojim Bjelopavli¢ima se ne kaze kako je zito pro-
nijelo, nego kako je hljeb rodio. Time se iskazuje komponenta
domacinske sigurnosti, pra¢ena iskrenom ispovjednoséu: U zlu
dobu bice ga za mobu. Tu se misli na vrijeme prolje¢nih radova
kad su zalihe zita na izmaku.

I zbilja, tada se pece poseban veliki hljeb — crepuljar. Kora
mu je rumena i lijepa, pa je shvatljiv onaj ritual njegovog lom-
ljenja i dugog mljackanja u ustima. Ako pitas mobenika za
hljeb domacina, re¢i ¢e: Kad ga rukom prstis, neces da se
mMrstis.

I opomena i kletva, radost i tuga, nasli su ,,po¢inak u hljebu.
Ako nekog zeli$ da drzi§ za rije¢, ako mu se za nesto molbenicki
obracas, ispovijest ¢e pote¢i onim ve¢ odomacenim rije¢ima:
Kumim te hljebom i solju. Ako se zeli istaci necija muka i jad,
sudbina Covjeka bez rucka i vecere, onda zagrgolji mucna i
pesimisticna replika: Ima zube, al nema sta med zube. 1li: Hljeb
te ogubao. Ima i onih misli koje bude vjeru: Ako fe izdao, godi-
na me izdala!

Hljeb na$ nasusni...

Onaj ko ga nema, briznije zivi. Onaj $to ga ima previse, po
obicaju je osoran i gramziv. A mi se prisje¢camo jedne poucne
narodne izreke opominjujuceg sadrzaja: Situ trbuhu i dobar
hljeb nije ugodan!

Prijatno sam bio iznenaden kad sam svojevremeno kupovao
hljeb u Rijeci. Na papirnoj kesi u kojoj je umotan, pisalo je:
Kruh nije samo smjesa brasna, soli, vode i kvasca. U kruhu su
prisutni trud i l[jubav seljaka, mlinara i pekara. Neka nam nikad

ne ponestane dobrog kruha!

Najbolji je hljeb iz crepulja. Drze ih uz prijeklad, uspravno.
Ciste se lozovim listom ili &istom krpom. Crepuljari su skoro
sasvim i8cezli iz nasih krajeva. U Bjelopavli¢ima ih jo§ samo
pravi ve¢ ostarjela Julka Jelusi¢, iz sela Slatine. Reklo bi se da
je 1 ona digla ruke od tog neisplativog zanimanja.

Sli¢na je stvar i sa starim mlinarskim poslom. Jedini koji je jo$
uvijek ostao vjeran tome zanimanju je Mirko Milatovi¢, dobro-
poljski mlinar. Nekad je cijela bjelopavlicka ravnica koristila
usluge njegovih mlinova. Mljelo se dan i no¢. Sada se dnevno
melje svega nekoliko stotina kilograma ,,zi¢e*. Zapazio sam i
jednu neo&ekivanost. Zitelji sela snabdijevaju se kupovnim hlje-
bom, u gradu, a mnogi iz gradskih sredina dolaze u ove mlino-
ve da kupe domace brasno. Ono koje im je jos$ za djetinjstva bilo
radost i poslastica, daju¢i mu atribut prvoklasnosti: Nema hljeba
bez pogace.

Iako se u Bjelopavli¢ima jos od davnina siju razna i dobra
zita, nijedan toponim ne podsje¢a na Zzitni plod ili nesto sli¢no
njemu. Umjesto toga srijetamo - Ljutotuk, Zagorak. U Srbiji
ima vi$e imena sa Zitnim predloskom: Zitorada, Zitiste. Kod
nas nije tako. Umjesto RazisSta imamo RZiSte, umjesto
Jecmenista, Zacrnjes. Kao da im je neki bezvoljnik nadijevao
imena.

U Vojvodini kukuruz nazivaju ,,bozjim zlatom“. U jednom
izvanrednom eseju o kukuruzu Borislava Mihailovi¢a Mihiza,
kaze se da se ljudi ne radaju u znaku Ovna, Raka, Vodolije, nego
u znaku ove najdragocjenije biljke. Ona oznacava vedri uranak
i blagu paorsku uspavanku. To je vjerno pretocio u boje veliki
slikar vojvodanske ravnice Milan Konjevic.

Kukuruz stasava u polju ili medu ogradicama. Vojnickog je
izgleda. Narocito u fazi odrastanja. Kad se izravna sa ¢ovjekovim

rastom, koCoperi se. Ho¢e da ga svi primjete i uvaze zbog toga. A

on uspravan stoji, na jednoj nozi. Do njega veliko bratstvo
imenjaka, iz ¢ijih kukova rastu klipovi sa svilom. Mlije¢na zrna
vremenom otvrdnu. Zrenu. Za to su se pobrinuli sunce, vlaga i
samoca. Od svile koja viri iz ve¢ otezalog klipa, djeca prave brko-
ve, da bi bila starija i razumnija. Kad se vjetar oglasi, igra mu per-
janica na glavi. Tada Siroki zasadi kukuruza podsjecaju na zeleno
ustalasano jezero. Kasnije mijenja boju. Iz modre prelazi u zutu.
Tada se i klipovi lagano savijaju, od zreline ploda.

Tada domacin s ponosom prozbori: bericet.

A §ta je beric¢et? Mir dusSe. Ili odagnana strijepnja od nerodice
koju susa uslovi. SreCom sve ratne godine bile su rodne, pa se
rat, ipak, lakSe pregrmio.

Osluskivao sam popijevku vjetra medu kukuruzima. Pa i
medu pSeni¢nim stabljikama. Podsjeca na zvuk flaute.
Melanholijom dusu opsjedne. Za zimskih veceri bice price o
druzenju, oStrom srplju u Zenskim rukama, o priganicama sa
medom koje su se jele u pauzama izmedu obroka, svadbarskim
darovima, o prenabreklim hambarima i punim torovima.

Plodnu godinu smatramo sre¢nim vaktom. Godinu nerodice —
¢emernom godinom. Misao je uvijek okrenuta zelji da godina
dobro ponese. U zdravicama koje se izgovaraju za domacino-
vom trpezom: Zrna mi u zemlji i ploda u Zeni.

Pamtimo visSe vrsta hljebova: kukuruzni, pSeni¢ni, jeCmeni,
razani, ovseni, heljdovni. Odredenja mogu biti i po mjestu Zzit-
nog roda: stiski, banatski, polimski, bjelopavli¢ki... Razlike su i
u veli¢ini 1 kakvoci zrna. 1z brdanskih krajeva hljeb ima prim-
jetniju tvrdocu. I boja, kad se ispece, drukcija je. Banatski hljeb
je bjelkast, a kukuruz sa nasih prostora kao vosak je zut. Pece se
u plehu ili na kamenoj ploci, pokriven kupusovim listovima.
Prvi se podmazuje uljem. Drugom ne treba nista do topao

majcin dlan.

Ima i slavskog i nevjestinskog hljeba. Njima se dodaju ukras-
ni elementi. Nijesu Siroki i pljosnati ve¢ loncasti. Takvi lakse
stanu medu ljudske dlanove. Ljube se uz molitvu o sreci i du-
govjekosti prisutnih. Pominjem i rudarski hljeb ,,sa sedam kora*
koji je usao u mnoge knjige kao najzaradeniji hljeb Zivota.

Hljeb moze biti i pitalica Zivota. I zagonetka zivota. Kad je
hljeb na stolu, viSe je mira u dusi. Ne kaze se tek onako: §

andelima ga jeo. To znaci sre¢no ga jeo.

